
Go ne go na le mosimane a
bidiwa Pule. O ne a nna le
bat.sadi ba gagwe. Ba ne ba nna
mo motseng o o bidiwang
Dioloane, ba tshedisana
sentle le baagisani ba bone.
Baagisani ba bone ba ne ba nna
ba le batlhano mo lapeng, e leng
mme Segametsi le basetsana
ba le bane e leng Koketso, Neo,
Kamogelo le Remofilwe.

2



Mme Segametsi le basetsana
ba gagwe ba ne ba ja fela ba sa
tlhapa matsogo le meno, ba sa
ikatise, ba ja dijo dingwe le
dingwe gape ba
kgona go sa je difitlholo.



Ba ne ba simolola go Iwala ka
ntlha ya gore mebele ya bone e

sa tlhole e kgona go lwantsha
kokwanatlhoko.Ba ne ba sa itse

gore malwetse a bone a bakwa

ke eng.




Ka Pule e le ngwana yo o
tshwarelelang fa a rutiwa, o
ne a tshwareletse se a neng d
se rutilwe kwa sekolong gore
fa o batla go tshela botshelo bo
bo itekanetseng o dira jang.



Pule o ne a utlwile botlhoko
thata go bona baagisane ba
lwala ka gonne o ne a ba tsaya
Jaaka losika la gagwe. O ne a ba
bolelela ka se a se rutilweng
kwa sekolong

A re ba rutilwe gore pele ba ja
ba tlhape matsogo ka ntlha ya

fa mMatsogo a tshwara sengwe

le sengwe gomme ba ikatise ka

ntlha ya fa mmele o tlhoka
katiso letsatsi le letsatsi. Ba
tlhape meno, ba je maungo le
merogo e e Tarologaneng gape
ba je difitlholo

ka fa e le dijo tse
di botlhokwa.

Baagisani ba ne ba ya kwa
bookelong mme ngaka ya ba
bolelela dilo tsotlhe tse di
builweng ke Pule.

Co tloga letsatsi leo ba ne ba
simolola go diragatsa se ba se
laetsweng ke ngaka. Ba ne ba
tlotlomatsa Pule ka ntlha ya fa
a ba thusitse ka
tshedimosetso.

Mme Segametsi le basetsana
ba gagwe ba ne ba fola mme
ba dula ba itse gore fa o batla
mmele wa gago o dule o
itekanetse o tshwanetse
wa dira jang.

